
				এই পাতাটির মুদ্রণ সংশোধন করা প্রয়োজন। 
যাইবেন। আমার ক্যাবিনে একজন সঙ্গী জুটিয়াছেন। ইনিও অষ্ট্রেলিয়াতে যাইবেন।
২০-৪-৮৮)। আজ আমরা সিংহলের অভিমুখে চলিয়াছি। পাছে অধিক দিন বসিয়া থাকিতে হয়, এই জন্য আমাদের স্ট্রীমারের বেগ কমাইয়া দিয়াছে। ষ্টীমার ধীরে ধীরে চলিয়াছে। গঙ্গাসাগরের সঙ্গমে পড়িয়া সাগরের যে অবস্থা দেখা গিয়াছিল, এদিকে সে অবস্থা নাই। নির্বাত নিস্তরঙ্গ সমুদ্রের শোভা অতি অপূর্ব। স্ট্রীমারের লোকের আমোদ প্রমোদ আহার বিষয়ে এক প্রকারই চলিয়াছে। বিশেষ নূতনত্ব কিছু নাই।
মাদ্রাজ হইতে কতকগুলি নূতন লোক আসিয়াছেন। তঁহাদের মধ্যে DDD BB BBuBSDBDuD DBD DBBBBD SDDDDBBD BD DDSS D তঁহাদের ছেলেদিগকে কিছু পিণ্ডী খেজুর ও লেবুপ্রভৃতি খাওয়াইতেছি।
সিংহল
২১-৪-৮৮)। আজ প্রাতঃকাল হইতে একটু একটু জমি দেখা যাইতেছে। আমরা সিংহল বেষ্টন করিয়া চলিয়াছি। ইংরাজের বাইনোকুলার মাস চক্ষে, লাগাইয়া দেখিতেছেন। আমিও পার্বতীবাবুর মাসখানা আনিয়া একবার দেখিলাম। সিংহলের পাহাড় সকল দৃষ্ট হইতেছে। অন্তকার দিনও একভাবেই গেল ।
২২-৪-৮৮)। আজ প্রাতে আমরা কলম্বো বন্দরে পৌছিলাম। সত্বর স্নান আহার সারিয়া, নয়টার সময় দুৰ্গামোহনবাবু, পাৰ্বতীবাবু ও আমি জাহাজ হইতে নৌকাযোগে কুলে গমন করিলাম। সেখানে একখানি ভাড়াটে গাড়ি করিয়া শহর দেখিবার জন্য বাহির হওয়া গেল ।
সর্বপ্রথম টেলিগ্রাফ অফিসে গিয়া, দুৰ্গামোহনবাবু ও পার্বতীবাবু টেলিগ্রাম করিলেন । তৎপরে পোস্টাফিসে গিয়া বিপিনের (১) পত্র, কাশীর মহেন্দ্রনাথ
() সুবিখ্যাত বাগ্মী ও দেশনেতা বিপিনচন্দ্র পাল এই সময়ে উৎসাহী ব্রাহ্মা-যুবক।

